
O‘zbekiston Respublikasi Suv xo‘jaligi vazirligining 2022 yildagi faoliyatiga oid hisobot
Suv resurslaridan oqilona va tejamli foydalanish 
2022 yilda sug‘orish ishlariga jami 37 mlrd. 584 mln. m3 suv yetkazib berilgan. 

Vegetatsiya mavsumida suv resurslarini samarali boshqarish, suvni tejaydigan va raqamli texnologiyalarni joriy qilish, irrigatsiya tadbirlarini amalga oshirish, yerlarni lazerli tekislash, agrotexnik tadbirlarni o‘z vaqtida o‘tkazish hisobidan jami 7,0 mlrd. m3 suv tejalishiga erishilgan.

Jumladan, suv tejovchi texnologiyalarni joriy qilish va yerlarni lazerli tekislash hisobidan 1,98 mlrd. m3, irrigatsiya tarmoqlarida ta’mirlash-tiklash va rekonstruksiya tadbirlari hisobidan 2,23 mlrd. m3, AKT va raqamli texnologiyalarni joriy etish, ekinlarni joylashtirishda suv kam talab qiladigan ekinlar ulushini ko‘paytirish va sholini intensiv usulda ekish hamda ekin maydonlarida qo‘shimcha agrotexnik tadbirlarini amalga oshirish hisobidan 2,80 mlrd. m3 suv tejalgan.

Quyi bo‘g‘inda suv resurslarini samarali boshqarish
O‘zbekiston Respublikasi Prezidentining 2022 yil 1 martdagi “Quyi bo‘g‘inda suv resurslarini boshqarishni takomillashtirish hamda suv iste’molchilari orasidagi munosabatlarni tartibga solish chora-tadbirlari to‘g‘risida”gi PQ-145-sonli qarori ijrosini ta’minlash maqsadida tuman irrigatsiya bo‘limlari tarkibida suv yetkazib berish va boshqa suv xo‘jaligi xizmatlarini ko‘rsatish bo‘yicha yuridik shaxs maqomiga ega bo‘lmagan, xo‘jalik hisobida faoliyat yurituvchi jami 161 ta Suv xo‘jaligining maxsus xizmati tashkil etilgan.

Suv yetkazib berish bo‘yicha suv iste’molchilari bilan 72 ming 527 ta shartnoma rasmiylashtirilib, suv iste’molchilari tomonidan olingan suvning hisobi yuritilayotgani va yil yakuni bilan soliq idoralariga iste’molchilarning olgan suv miqdorlari to‘g‘risida aniq ma’lumotlar shakllantirish imkoniyati yaratilgan. 

2022 yil davomida 161,8 mlrd. so‘mlik suv xo‘jaligi xizmatlari ko‘rsatilgan bo‘lib, suv iste’molchilari tomonidan 34,8 mlrd. so‘m mablag‘ to‘lab berilgan.

Suv xo‘jaligining maxsus xizmatlari tomonidan iste’molchilar kesimida 2022 yil davomida 17 mlrd. 511 mln. m3 suv hajmi hisoblanib, soliq organlariga berilgan. Jumladan, Qoraqalpog‘iston Respublikasida 1,65 mlrd. m3, Andijon viloyatida 1,33 mlrd. m3, Buxoro viloyatida 1,33 mlrd. m3, Jizzax viloyatida 702 mln. m3, Navoiy viloyatida 483 mln. m3, Qashqadaryo viloyatida 2,34 mlrd. m3, Namangan viloyatida 858 mln. m3, Samarqand viloyatida 1,37 mlrd. m3, Surxondaryo viloyatida 1,46 mlrd. m3, Sirdaryo viloyatida 1,12 mlrd. m3, Farg‘ona viloyatida 1,29 mlrd. m3, Toshkent viloyatida 1,92 mlrd. m3 hamda Xorazm viloyatida 1,65 mlrd. m3 suv hajmini tashkil etgan.
Gidrometriya xizmatini tashkil etish
2022 yilda jami 20 516 ta gidropostlarda ta’mirlash ishlarini amalga oshirish rejalashtirilgan bo‘lib, 22 487 ta gidropostlarda ta’mirlash, 2 343 ta gidropostlarda pasport rasmiylashtirish rejalashtirilgan bo‘lib, amalda 100,0 foiz pasportni rasmiylashtirish va 8 635 ta gidropostning attestatsiya hujjatlarini namunaviy shaklga keltirish rejalashtirilgan bo‘lib, 8 078 ta rasmiylashtirish ishlari amalga oshirilgan.

Suv xo‘jaligi tashkilotlari tomonidan rejalashtirilgan 118 ta suv o‘lchash vositalaridan, 42 ta, 5890 ta suv o‘lchash reykalaridan 4702 ta sotib olingan.

Suv tejovchi texnologiyalarni joriy qilish 
2022 yilda 463,8 ming gektar maydonda, jumladan, 89,8 ming gektarda tomchilatib, 16,2 ming gektarda yomg‘irlatib, 5,7 ming gektarda diskret, 109,0 ming gektar maydonda boshqa zamonaviy sug‘orish tizimlari joriy qilindi hamda 243,0 ming gektar ekin maydonlarida lazer uskunasi yordamida tekislanib, texnologiya joriy qilingan maydonlarda mineral o‘g‘itlar, yoqilg‘i-moylash materiallari va mexanizatsiya xarajatlari iqtisod qilinib, hosildorlik o‘rtacha 30-35 foizga oshishiga erishilgan.

Qishloq xo‘jaligi mahsulotlari yetishtiruvchilar tomonidan joriy qilingan suvni tejaydigan sug‘orish texnologiyalari uchun sarflangan xarajatlarning bir qismini qoplash uchun 140,9 mlrd. so‘m subsidiya mablag‘lari, shundan paxta maydonlarida tomchilatib sug‘orish texnologiyasi joriy qilinganligi uchun 71,4 mlrd. so‘m subsidiya mablag‘lari ajratilgan.

Irrigatsiya-melioratsiya ob’ektlarini qurish va rekonstruksiya qilish
2022 yilda irrigatsiya-melioratsiya ob’ektlarini qurish va rekonstruksiya qilish bo‘yicha jami 1 267,8 mlrd so‘m kapital qo‘yilma mablag‘lari o‘zlashtirilgan hamda irrigatsiya ob’ektlarini qurish va rekonstruksiya qilish bo‘yicha 155 ta ob’ekt, melioratsiya ob’ektlarini qurish va rekonstruksiya qilish bo‘yicha esa 67 ta ob’ekt foydalanishga topshirilgan. Jumladan: 

irrigatsiya ob’ektlarini qurish va rekonstruksiya qilish bo‘yicha 226 ta loyiha doirasida 892,1 mlrd. so‘m kapital mablag‘ o‘zlashtirilib, 438,6 km kanal, 141,8 km lotok tarmoqlari, 35 ta gidrotexnik inshoot, 17,4 m3/sek suv chiqarish quvvatiga ega bo‘lgan nasos stansiyalar, 19,8 km bosimli quvurlar, 54 ta sug‘orish qudug‘i, 7 ta ko‘prik, 1 ta suv ombori qurilgan va rekonstruksiya qilingan hamda 17,4 km qirg‘oq himoya ishlari bajarilgan;

melioratsiya ob’ektlarini qurish va rekonstruksiya qilish bo‘yicha 100 ta loyiha doirasida 375,7 mlrd. so‘m kapital mablag‘ o‘zlashtirilib, 504,6 km ochiq, 264,4 km yopiq gorizontal kollektor-drenaj tarmoqlari, 5 ta meliorativ nasos stansiyasi, 16 ta gidrotexnik inshoot, 95 ta vertikal drenaj va 418 ta kuzatuv quduqlari hamda 18 ta ko‘prik qurilgan va rekonstruksiya qilingan.

Melioratsiya ob’ektlarini ta’mirlash-tiklash bo‘yicha 213 ta loyiha doirasida 379,9 mlrd. so‘m mablag‘ o‘zlashtirilib, 15 455,0 km kollektor-drenaj tarmoqlari, 1 173 ta gidrotexnik inshootlar, 2 274 ta kuzatuv quduqlari, 136 ta tik drenaj quduqlari ta’mirlangan va tiklangan.

Ushbu loyhalarni amalga oshirish natijasida irrigatsiya va melioratsiya ob’ektlarining texnik holati yaxshilanib, loyihalar hududidagi 347,9 ming gektar maydonlarning suv ta’minoti va 150 ming gektar sug‘oriladigan yer maydonlarining meliorativ holati yaxshilanishiga erishilgan.

Raqamli texnologiyalarni joriy qilish
2022 yilda 2 928 ta suv xo‘jaligi ob’ektiga “Aqlli suv” qurilmasi, 1 008 ta nasos stansiyasiga suvni “onlayn” nazorat qilish qurilmasi hamda 2 630 ta meliorativ kuzatuv quduqlariga sizot suvlari sathi va minerallashganlik darajasini onlayn nazorat qiluvchi “Dayver” raqamli qurilmalari o‘rnatilgan hamda 24 ta yirik suv xo‘jaligi ob’ektlarining boshqaruv jarayoni avtomatlashtirilgan.

Qishloq xo‘jaligi vazirligi bilan hamkorlikda Avstraliyaning “Rubicon Water” kompaniyasi texnologiyalari asosida Qashqadaryo viloyatining Kasbi tumanidagi Mirishkor-Qamashi kanallarining 26 ta darvozasi (zatvori)ning boshqaruv jarayonlarini to‘liq avtomatlashtirish ishlari yakuniga yetkazilgan.

Sohaga raqamli texnologiyalarni joriy qilish borasida amalga oshirilayotgan islohotlar natijasida respublika bo‘ylab (barcha viloyatlarda) suvning aniq hisob-kitobini yuritish, suvdan belgilangan limit asosida foydalanish hamda suvni operativ boshqarish imkoniyati oshirilgan. 
Nasos stansiyalarining energiya samaradorligini oshirish 

Nasos va elektrodvigatellarni yangilash yo‘nalishi bo‘yicha: O‘zbekiston Respublikasi Prezidentining 2021 yil 24 fevraldagi PQ-5005-sonli  qaroriga asosan 2022 yilda Nasos stansiyalari va energetika boshqarmalari tomonidan 185 ta nasos va 357 ta elektrodvigatel xarid qilingan va o‘rnatilgan. 
Energotejamkor qurilmalarini o‘rnatilishi yo‘nalishi bo‘yicha: Vazirlar Mahkamasining 2019 yil 16 dekabrdagi 03/1-3314-sonli “Vazirlik tizimidagi nasos stansiyalarga 2020-2022 yillarda energiya tejovchi qurilmalarni joriy etish bo‘yicha chora-tadbirlar rejasi”ga asosan 2022 yilda 5044 ta yorug‘likdiod lampalar, 84 ta quyosh batareyalari, 69 ta chastota o‘zgartiruvchi (plavnыy pusk) qurilmalar va 100 takondensator qurilmalari o‘rnatilgan.

Nasos stansiyalarda suv miqdorini “onlayn” rejimda monitoring qilish qurilmalarini o‘rnatish yo‘nalishi bo‘yicha: 2022 yilda vazirlik tasarrufidagi nasos stansiyalariga 1238 ta suv miqdorini “onlayn” rejimda monitoring qilish qurilmasini joriy etish rejalashtirilgan bo‘lib, hisobot davrida amalda 1008 ta qurilma o‘rnatilgan.

Nasos agregatlari va sug‘orish quduqlarini ta’mirlash yo‘nalishi bo‘yicha: Nasos stansiyalari va energetika boshqarmalari tomonidan 2661 ta nasos agregatlari hamda 1626 ta sug‘orish quduqlarita’mirlangan.
Elektr energiyasi iste’moli yo‘nalishi bo‘yicha: O‘zbekiston Respublikasi Prezidentining 2021 yil 24 fevraldagi “O‘zbekiston Respublikasida suv resurslarini boshqarish va irrigatsiya sektorini rivojlantirishning 2021-2023 yillarga mo‘ljallangan strategiyasini tasdiqlash to‘g‘risida”gi PQ-5005-sonli qaroriga asosan 2022 yilda 6780,8 mln. kVt. soat elektr energiya iste’mol qilingan va rejaga nisbatan 369,2 mln. kVt. soat iqtisod qilingan. 

Sug‘oriladigan yerlarning meliorativ holatini yaxshilash
2022 yilda jami 133,5 ming gektar yerlarni qayta foydalanishga kiritish, lalmi va yaylov yerlarni o‘zlashtirish belgilangan bo‘lib, hududlarda amalga oshirilayotgan tadbirlar natijada respublika bo‘yicha jami 133,8 ming gektar (shundan 93,1 ming ga sug‘oriladigan yerlar, 40,7 ming ga lalmi va yaylov yerlar) rejaga nisbatan 100,0 foiz yer maydonlari qishloq xo‘jaligida foydalanishga kiritilgan. 

Meliorativ kuzatuv quduqlarni avtomatlashtirilgan monitoring tizimiga o‘tkazish maqsadida 2022 yilda 2 050 ta kuzatuv quduqlariga “Dayver” qurilmalarini o‘rnatish belgilangan bo‘lib, amalda jami 2 630 ta rejaga nisbatan 128,0 %, jumladan Qoraqalpog‘iston Respublikasida 250 ta, Andijon 140 ta, Buxoro 236 ta, Jizzax 248 ta, Qashqadaryo 300 ta, Navoiy 100 ta, Namangan 302 ta, Samarqand 63 ta, Surxondaryo 54 ta, Sirdaryo 278 ta, Toshkent 248 ta, Farg‘ona 261 ta va Xorazm viloyatida 150 ta kuzatuv quduqlariga “Dayver” qurilmalari o‘rnatilgan.

Xorijiy investitsiyalarni jalb qilish
2022 yilda xalqaro moliya institutlari ishtirokidagi 5 ta loyiha doirasida 114,78 mln. dollar xorijiy kreditlar o‘zlashtirilgan.

Sohaga xorijiy investitsiyalarni jalb qilish natijasida 295 km uzunlikdagi kanallar va ulardagi 817 ta gidrotexnik inshootlar rekonstruksiya qilingan, 35 ta vertikal sug‘orish quduqlar burg‘ilangan, 122 ta ko‘prik qurilgan hamda 4 000 ga sug‘orish maydonlari lazer yordamida tekislangan va chuqur yumshatilgan.

Davlat-xususiy sheriklikni joriy qilish
Qoraqalpog‘iston Respulikasida 1 ta, Qashqadaryoda 2 ta, Namanganda 6 ta, Samarqanda 15 ta, Surxondaryoda 23 ta, Sirdaryoda 2 ta, Toshkentda 3 ta, jami 25 ta loyiha bo‘yicha xususiy sheriklar bilan bitimlar imzolangan.

Jami erishilgan bitimlar doirasida 2022 yilda Samarqand 18 440 mln. so‘m, Buxoro 1 347 mln. so‘m, Surxondaryo 885 mln. so‘m, Namangan 2 467 mln. so‘m, Jizzax 8 659 mln. so‘m, Sirdaryo 1 565 mln. so‘m, Toshkent 8 998 mln. so‘m, Xorazm 513 mln. so‘m, Qashqadaryo 1 124 mln. so‘m, Navoiy 722 mln. so‘m, Farg‘ona 940 mln. so‘m, Andijon viloyatida 508 mln. so‘m, Qoraqalpog‘iston Respublikasi 1051 mln. so‘m investitsiya mablag‘lari kiritilgan.

 Moliyalashtirish, buxgalteriya hisobi va hisoboti  masalalari.  
Vazirlik va uning tizimidagi ekspluatatsiya tashkilotlarining 2022 yil 12 oylik uchun byudjet rejasi 6 681,6 mlrd. so‘mni tashkil etib, amalda uning ijrosi 6 653,9 mlrd. so‘mni yoki 99,6 foizni tashkil etgan. 

Vazirlar Mahkamasining 2022 yil 10 maydagi 243-sonli qaroriga asosan byudjet mablag‘lari hisobidan dastlabki hisob-kitobga ko‘ra 1-bosqichga 100,0 mlrd. so‘m, vazirlikning 2022 yil 28 sentyabrdagi 04/23-1910-sonli xati bilan Moliya vazirligiga 2-bosqich uchun mablag‘ ajratish yuzasidan murojaatiga ko‘ra 2022 yil 28 sentyabrda 2-bosqichga 100,0 mlrd. so‘m, jami 200,0 mlrd. so‘m ajratilgan. Mazkur qaror doirasida ajratilgan mablag‘lardan 189,9 mlrd. so‘mlik shartnomalar rasmiylashtirilgan. 
Kadastr pasportlarini tayyorlash va yerga bo‘lgan huquqlarini davlat ro‘yxatidan o‘tkazish bo‘yicha vazirlik tomonidan Moliya vazirligi va Vazirlar Mahkamasiga qilingan murojaatlardan so‘ng joriy yilning 3 dekabr kuni mahalliy byudjetdan moliyalashtiriladigan tizim tashkilotlariga 32,0 mlrd.so‘m ajratilgan, shundan 30 dekabr holatiga 32,0 mlrd.so‘mlik shartnomalar tuzilib, 31,9 mlrd.so‘mlik oldindan to‘lovlar amalga oshirilgan.

Ijro intizomini mustahkamlash
2022 yil davomida O‘zbekiston Respublikasi Prezidenti va Hukumatining hujjatlari bilan belgilangan prognoz ko‘rsatkichlar va topshiriqlarning ijrosini belgilangan muddatlarda, to‘laqonli va sifatli ta’minlamaganligi, vazirlikda o‘rnatilgan tartib va qoidalarga muvofiq ijro intizomiga rioya etmaganligi, hujjatlarda bayon etilgan ko‘rsatma va topshiriqlarning o‘rnatilgan muddatlarda ijrosini ta’minlamaganligi uchun O‘zbekiston Respublikasi Suv xo‘jaligi vazirining 33 ta buyrug‘i bilan jami 61 ta rahbar-xodimlarga, shu jumladan, 21 ta vazirlik markaziy apparati rahbar-xodimiga hamda 40 ta tizim tashkilotlari (Qoraqalpog‘iston Respublikasi Suv xo‘jaligi vazirligi, viloyatlar irrigatsiya tizimlari havza boshqarmalari,  vazirlik tasarrufidagi Respublika va tizim tashkilotlari) rahbar-xodimlariga nisbatan O‘zbekiston Respublikasi Mehnat kodeksining 181-moddasiga muvofiq hayfsan e’lon qilingan.

